
II UVOD 
1. Pojam bračne smetnje 
Bračne smetnje ili uvjeti za punovažnost braka su činjenice ili okolnosti koji ometaju zaključenje 
punovažnog braka. Ove činjenice su tačno određene i sankcionisane zakonom te dovode do ništavosti 
braka. U slučaju neispunjenja nekog od uvjeta za punovažnost braka, predviđena je i krivična sankcija. 
Ove smetnje se u pravnoj teoriji klasificiraju prema različitim kriterijima. Tako bračne smetnje mogu biti: 
Otklonjive i neotklonjive 
Ova podjela je izvršena prema mogućnosti otklanjanja smetnji. Otklonjive smetnje su one za koje sud 
može dati odobrenje za zaključenje braka, ali samo u slučajevima koje predviđa zakon. U našem pravu to 
su maloljetstvo, srodstvo po tazbini i nemogućnost za rasuđivanje. U slučaju neotklonjivih smetnji ne može 
se dati prava na sklapanje braka pod bilo kakvim okolnostima i u bilo kojem slučaju. 
Trajne i privremene 
Trajne smetnje mogu prestati samo smrću (krvno srodstvo). 
Privremene smetnje mogu vremenom prestati. 
Apsolutne i relativne 
Apsolutne smetnje onemogućavaju sklapanje braka sa bilo kojim licem (bračnost, maloljetstvo). 
Relativne smetnje onemogućavaju zaključenje braka samo sa određenim licem (srodstvo). 
II GLAVNI DIO 
2. Bračne smetnje po Rimskom pravu 
„Da bi brak bio zaključen potrebno je da supružnici imaju pravo na zaključenje braka po propisima ius 
civile(ius conubi), da su punoljetni, da ne postoje bračne smetnje i da njihove porodične stariješine, 
odnosno roditelji dju saglasnost.“ 
Ius conubi imaju svi rimski građani. Po zakoni XII tablica samo su patriciji imali to pravo, dok su plebejci 
mogli sklapati brak međusobno ali ne sa pripadnicima patricijskog sloja. Ipak je pod pritiskom plebejaca 
ovo promijenjeno, te nakon pet godina kasnije ova zabrana je ukinuta. 
Krvno srodstvo (kognatskog) bila je od ranih vremena smetnja za zaključenje braka. Uvedeno je pravilo da 
se ne može zaključiti brak sa srodnikom u prvoj liniji bez obzira na stepen, a u pobočnoj liniji do šestog 
stepena srodstva. 

